
					এই পাতাটির মুদ্রণ সংশোধন করা প্রয়োজন। 
›ፃws बणक्षत्रि [ व्वंदन
আর পুত্রের জন্ম যদি উষ্ণদেশে হয়, তাহা হইলে পিতা পুত্রে এই এক প্রকার বৈসাদৃশু জন্মে। এইরূপ বৈসাদৃশু কতই আছে।
গুরুতর বৈসাদৃশ্বও বহুতর ঘটে। জনক জননীর অঙ্গুলিতে তিনটি করিয়া পৰ্ব্ব ছিল, সন্তানের অঙ্গ লিতে দুইটি করিয়া পৰ্ব্ব হইল। কপোত কপোতীর পুচ্ছে বারটা করিয়া পাখা ছিল, তাহাদের শাবকের পুচ্ছে হয় ত তেরটি করিয়া পাখা হইল। বৃষ ও গাভী উভয়ের শৃঙ্গ ছিল, তাহাদের বৎস হয় ত একেবারে শৃঙ্গহীন হইল। এইরূপ বৈসাদৃশ্ব বহুতর ঘটে ; একবার ঘটিলে হয় ত পুরুষামুক্রমে থাকিয়া যায়। কিন্তু কেন ঘটে, সে বিষয় মীমাংসা করা কঠিন । তথাপি বিজ্ঞানবিদেরা স্কুল স্কুল বিষয়ে কতকগুলি সিদ্ধান্ত করিয়াছেন ; আমরা তাহার সংক্ষেপে পরিচয় দিতেছি । ব্যক্তিবিশেষের কথা না বলিয়া কেবল কতকগুলি সাধারণ নিয়ম বলা যাইতেছে। এই সাধারণ নিয়মগুলি জাতি উৎপত্তির মূল। ঈশ্বর নূতন নুতন জাতি স্মৃষ্টি করেন না, তাহার এই নিয়ম হইতে জাতি উৎপত্তি হইতেছে । কিরূপে হয় তাহা এই পরিচয়গুলি দ্বারা অনায়াসে বুঝা যাইতে
পারে ।
দেখা যায়, যে আরণ্য পশুপক্ষী বা বৃক্ষ লতার মধ্যে বৈসাদৃশু অতি অল্প একবাবে থাকে না বলিলেই হয় । তাহারা পুরুষানুক্রমে একই অবস্থার অধীন, কাজেই তাতাদেব আকৃতি প্রকৃতি পুরুষানুক্রমে একই প্রকার হইয়া থাকে । সেই পূৰ্ব্বাপর প্রচলিত অবস্থার অন্যথা হইলে দেখা যায়, যে চারি পাচ পুরুষের মধ্যে তাতাদের বৈসাদৃশ্য আরম্ভ হয় । বন্ত আম্র মাত্রেই ক্ষুদ্র ও আমময়, কখন বড় আকারের হয় না, কখন সুস্বাছু হয় না। চিরকালই এইরূপ হইয়া আসিতেছে । বনের মৃত্তিক প্রায়ই কর্ষণ অভাবে কঠিন, অথবা তাঙ্গা স্বাভাবিকই কঠিন । যতই বৃক্ষপরম্পরা তথায় জন্মিয়াছে বা জন্মিতেছে, সকলেরই পক্ষে মুত্তিকা সমভাবে কঠিন ; অতএব সকলের অবস্থা একইরূপ, ফলও কাজেই একই রূপ । ইহার অবস্থান্তর কর, সেই জাতি আম্র কোন সিক্ত ও কৰ্ষিত ভূমিতে রোপণ কর, দুষ্ট চারি পুরুষের মধ্যে বৈসাদৃপ্ত আরম্ভ হইবে । কোন গাছের মাস্ত্র বড় হইবে, কোন গাছের আম্র ছোট থাকিবে, কোন গাছের আম্র লম্বা হুইবে, কোন গাছের আম্র টক থাকিবে, কোন গাছের আম্র সুমিষ্ট চক্টবে।
অবস্থান্তরই বৈসাদৃশ্বের সাধারণ হেতু । নানাকারণে সেই অবস্থান্তর ঘটে। তন্মধ্যে ভোগজনিত অবস্থান্তর এবং ক্রিয়াজনিত অবস্থাস্কর এই দুই প্রধান বলিয়া বোধ হয় । আম্র সম্বন্ধে বৈসাদৃশ্বের কথা যাহা উল্লেখ করা গেল তাহা ভোগজনিত; বনের শুষ্ক ও কঠিন মৃত্তিকায় যে অল্প রস থাকে বছৰূক্ষ তাহার আকাঙ্গী। কিন্তু কৰ্ষিত ভূমিতে রস অধিক, অথচ তাহার রসভোগ বৃক্ষ অল্প। এইজন্স বন্ধ বৃক্ষ

